D’Chinder

Im Alltagslaba a Sunnaschiin

A Walzermelodie im alta Wien
A Tauitropfa uf’em Rausablettlé
A Blick in a Chinderbettlé

A Sunnaiifgang, a Starnanacht
Das alles isch a Chind wo lacht

Wie-n-a Kracherchirsa het’s a Fratzlé
Wie-n-a Sametchissi sin sini Tatzlé
Zahnlé wie-n-a Perlakrauna

Rund un siass wie-n-a Zuckerbauhna
Uf dr Arda die gréischti Pracht

Ja! Das isch a Chind wo lacht

Chinder lacha, blaua Himmel

Uf dr Weid galoppiart a Schimmel

Dr Hunig Us da Wolka fliasst

A Bliema wo in d’Heichi schiasst

D’Frau Holle macht dr Himmel z’schneia
Dr Herrgott diet jeidi Sind verzeia

An jéidem Tag vum Kalander

Fliaga Charter s da Wohlstandslander
Gfillt mit Herra, Dama, sie macha dr Schein
Un sich drackig an Chinder vergeihn

In Brasilia, India, Mexico

Thailand un weiss ich wo

Usbeutig, Prostitution, Gwalt

Chindertrana auhna Zahl

Gfoltert, missbriicht, verschlaga

Dr Rucka voll Schwiela, a leera Maga

A verschlossa Gsicht mit leerem Blick

Kei Liabi, kei Warmi, kei Glick

Inzest, vergwaltigt, uf’'m Schutt, ima Sack
Verspotta, ernidrigt vum Lumpapack

Nit dau, nit bi mir, as isch dert ana

As fliassa hoffnungslausi Chindertrana



Martyrerchinder gitt’s in jeidem Land
Heersch sie schreia dur d’Nauchberswand
Derfsch d’Auhra nit ziiedrucka

Derfsch die Schand nit abaschlucka
Miuesch handla, sofort, rucksichtslaus
Kraba Eltera gheera ab d’r Straus

Muesch nit danka as isch jo dert ana
D’Walt badet in da Chindertrana.

